
 
 

 

SIARAN MEDIA  

MAJLIS PERASMIAN PEJABAT BAHARU JPJ CAWANGAN NILAI, NEGERI SEMBILAN. 
 

NILAI – Penduduk kawasan Nilai kini boleh menikmati kemudahan perkhidmatan 

Jabatan Pengangkutan Jalan (JPJ) yang lebih selesa dan moden selepas 

Pejabat Baharu JPJ Cawangan Nilai siap dibina dan beroperasi sepenuhnya 

pada 8 Jun 2026, lalu. 

 

Projek pembinaan pejabat baharu ini melibatkan kos sebanyak RM1.7 juta dan 

terletak di tingkat bawah Blok C, Bangunan Majlis Bandaraya Seremban 

Cawangan Nilai, Bandar Baru Nilai. Dengan keluasan kira kira 9,000 kaki persegi, 

lokasi ini dipilih berdasarkan kedudukannya yang strategik serta mudah diakses 

oleh masyarakat setempat, sekali gus membolehkan urusan berkaitan 

perkhidmatan JPJ dilaksanakan dengan lebih cepat, efisien dan mesra 

pelanggan. 

 

Dengan jumlah penduduk hampir 120,000 orang di kawasan Nilai merupakan 

kawasan yang sedang pesat membangun dan memainkan peranan penting 

dalam jaringan ekonomi Negeri Sembilan. Pejabat baharu ini dijangka memberi 

manfaat besar kepada penduduk setempat serta kawasan berhampiran seperti 

Bangi, Kajang dan Putrajaya. 

 

Pejabat baharu ini menampilkan reka bentuk moden, sistem penyampaian 

perkhidmatan yang lebih efisien serta persekitaran yang kondusif untuk warga 

jabatan dan pelanggan. Antara kemudahan yang dilaksanakan ialah:  

 

• Perkhidmatan 5 kaunter melibatkan urus niaga Penguatkuasa dan kaunter 

pelbagai (Pelesenan Kenderaan dan Pelesenan Pemandu); 

• Perkhidmatan kiosk; 



 
 

 

• Kemudahan mesra OKU dan tandas awam berasingan, selaras dengan 

prinsip akses untuk semua; 

• Kemudahan surau untuk kakitangan dan orang awam; 

• Ruang parkir yang mencukupi; serta 

• Bilik mesyuarat dan ruang rasmi yang lebih selesa bagi kegunaan 

pentadbiran dan perbincangan rasmi. 

 

Pembangunan Pejabat Baharu JPJ Cawangan Nilai ini selaras dengan aspirasi 

Kerajaan MADANI untuk memastikan setiap perbelanjaan pembangunan 

memberi manfaat maksimum kepada rakyat. MOT dan JPJ kekal komited untuk 

terus meningkatkan mutu penyampaian perkhidmatan, memperkukuh 

kecekapan operasi serta menegakkan integriti dalam setiap aspek pentadbiran 

dan penguatkuasaan. 

 

KEMENTERIAN PENGANGKUTAN 

11 JUN 2026 

 

-TAMAT-  

  
   
MENGENAI MOT:  

  

Kementerian Pengangkutan Malaysia bertekad untuk memimpin dalam sistem pengangkutan bersepadu, cekap dan 

selamat dengan memperkasakan sistem pengangkutan berasaskan teknologi sebagai pemangkin pembangunan 

negara.  

